

   
NACRT  ODLUKE       
Na osnovu člana 8. i 13. Zakona o principima lokalne samouprave („Službene novine Federacije BiH“, broj: 49/06 i 51/09), 12. i 14. Zakona o lokalnoj samoupravi ( Službeni glasnik USK-a, broj: 8/11) člana 14. i 24. Statuta Grada Cazina (Službene novine Grada Cazina“ broj:4/21, a u vezi Zakona o zaštiti i dobrobiti životinja BiH („Službeni glasnik BiH broj: 25/09), Zakona o zaštiti okoliša F BiH („Službene novine FBiH, broj: 33/03 i 38/09), Zakona o veterinarstvu FBiH („Službene novine FBiH“ broj: 46/00), Zakona o veterinarstvu BiH (Službeni glasnik BiH“ broj: 34/02), Zakona o javnom redu i miru USK-a („Službeni glasnik USK-a“ broj: 15/10), Odluke o komunalnom redu („Službene novine Općine Cazin“ broj:1/16) , člana 4. i 12. Zakona o prekršajima („Službene novine F BiH“ , broj: 63/14), Gradsko vijeće Grada Cazina na svojoj ____ redovnoj sjednici održanoj dana _____ 2023.godine, donijelo je: 
ODLUKU 
[bookmark: _Hlk125901362] o držanju i zaštiti domaćih životinja, kućnih ljubimaca i načinu postupanja sa nezbrinutim životinjama na području Grada Cazina
I - OPĆE ODREDBE
Član 1.
Ovom odlukom propisuju se uslovi držanja domaćih životinja i kućnih ljubimaca;  kontrola razmnožavanja kućnih ljubimaca, način postupanja sa neregistriranim kućnim ljubimcima, kretanje pasa na javnim mjestima i na javnim površinama, način postupanja sa izgubljenim i napuštenim životinjama, životinjama opasnim za okolinu, registracija, obilježavanje, preventivna cijepljenja uklanjanje pasa i mačaka s ciljem zaštite zdravlja ljudi, sigurnosti građana i zaštita životne sredine, nadzor, takse i kaznene odredbe.

Član 2.
Pojedini pojmovi, u smislu ove Odluke, imaju sljedeće značenje: 
1. kućni ljubimci su: psi, domaće mačke, ukrasne i egzotične ptice i životinje, mali glodari, terarijske, akvarijske i druge životinje koje se uzgajaju ili drže za društvo, rekreaciju, zaštitu ili pomoć čovjeku;
2. životinje za držanje (domaće životinje) su životinje koje se drže ili gaje za proizvodnju hrane, odnosno za proizvodnju vune, kože, krzna ili u druge privredne svrhe, to su: kopitari, papkari i perad;
3. izgubljena životinja je ona životinja koja je napustila vlasnika bez njegove volje i on je traži;
4. napuštena životinja je kućna životinja koju je vlasnik svjesno napustio;
5. pas lutalica je neregistrirana/registrirana i neoznačena/označena životinja čiji je posjednik nepoznat, a o kojoj se niko  ne brine i koja bez nadzora luta ulicama i drugim javnim površinama, kao i privatnim posjedima.
6. službene životinje su životinje koje imaju licencu za rad i služe za obavljanje pojedinih poslova državnih tijela i registrirani su kao takvi, dok su radne životinje one koje služe kao tjelesni čuvari, čuvari imovine, psi vodiči osoba sa posebnim potrebama i psi tragači;
7. dvorište je preostali dio građevinske parcele ograđen ili neograđen, koji pripada stambenoj zgradi, odnosno porodičnoj kući ili većem broju porodičnih kuća;
8. eutanazija je poseban način usmrćivanja koje isključuje patnju i bol životinja;
9. Veterinar je doktor veterinarske medicine ili diplomirani veterinar s veterinarskom licencom;
10. Veterinarske organizacije u skladu sa Zakonom o veterinarstvu Federacije BiH  (Službene novine Federacije BiH broj 46/00) su: veterinarske stanice, veterinarske klinike, apoteke kao i samostalna  veterinarska praksa;
11. higijeničarska služba je služba koja obavlja poslove uklanjanja životinja, pasa lutalica, lešina životinja , određenih nejestivih nusproizvoda klanja, konfiskata i valioničnog otpada shodno Zakonu o komunalnim djelatnostima USK-a.
12. higijenski servis je služba za prikupljanje napuštenih, izgubljenih i uginulih životinja koji osnivaju pravna lica u skladu sa odredbama Zakona o zaštiti i dobrobiti žvotinja. 
13. skloništa za životinje su prostori u kojima se smještaju pronađene, napuštene i izgubljene životinje na dalju brigu i moguće udomljavanje; 
14. javno mjesto je mjesto na kome je slobodan pristup neodređenom broju lica bez ikakvih uslova (ulica, trg, javni put, izletište, sredstva i objekti javnog prijevoza, prostorije i objekti državnih organa, vjerski objekti, sportski stadion, igrališta kao i druga mjesta koje u određenom vremenu služe za ovakve svrhe (za održavanje javnog skupa, priredbi, takmičenja, te zajedničke prostorije ili prostori stambene ili poslovne zgrade., državnog organa, vjerskog objekta i dr.
15. javna površina je svaka površina utvrđena odlukom Gradskog vijeća Grada Cazina kojom se propisuje komunalni red (Odluka o komunalnom redu Grada Cazina)

Član 3.
Imalac ili vlasnik životinje je fizičko ili pravno lice koje je vlasnik životinje, ili bilo koje drugo lice koje je stalno ili povremeno: 
a) vlasnik životinje; 
b) posjednik životinje, lice odgovorno ili zaduženo za životinju; 
c) odgovorno za čuvanje i kontrolu djece mlađe od 16 godina koja posjeduju životinju, odnosno koja se bave uzgajanjem, zaštitom, upotrebom, gajenjem, upravljanjem, obučavanjem, prijevozom ili prodajom životinje. 

Član 4.
(1)  Imalac/vlasnik životinje u smislu ove odluke ne može biti lice mlađe od 18 godina. 
(2)  Imaoci/vlasnici životinja dužni su brinuti se o njihovom zdravlju, ishrani, smještaju, higijeni i prema njima postupati u skladu sa Zakonom i drugim propisima: zaštiti i dobrobiti životinja, veterinarstvu, zaštiti okoliša, javnom redu i miru, te odredbama ove Odluke.

II – OPĆI USLOVI I NAČIN DRŽANJA DOMAĆIH ŽIVOTINJA-

                                                              Član 5.
(1) Vlasnik /imalac domaće životinje je dužan životinju držati u skladu sa Zakonom o veterinarstvu FBiH, Zakonom o veterinarstvu BiH, Zakonom o zaštiti i dobrobiti životinja, Zakonom o javnom redu i miru USK , Odlukom o javnom redu i miru grada Cazina te odredbama ove Odluke.
(2) Objekti za držanje domaćih životinja moraju odgovarati propisanim veterinarsko-zdravstvenim i higijensko-sanitarnim uslovima.
(3) Držanje i ispaša domaćih životinja nije dozvoljena:
(a) na javnim površinama
(b) u prečniku 20 metara od vodoopskrbnih objekata
(c) na udaljenosti manjoj od 20 metara od ivice putnog pojasa
(d) u zaštitnom pojasu javnih cesta (magistralne ceste 20 metara, regionalne ceste 10 metara, lokalne ceste 5 metara)
(e) u zaštićenom području oko izvorišta pitke vode

                                                                  Član 6.
(1) Na užem urbanom području grada Cazina zabranjeno je uzgajanje i držanje domaćih životinja i zvijeri (papkara, kopitara, peradi i slično). Pod užim urbanmim područjem Grada Cazina u smislu ove Odluke podrazumjeva se: Trg prvog predsjednika Predsjedništva RBiH Alije Izetbegovića, ulica Bošnjačkih šehida, ulica Žrtava fašizma,  ulica Kulina bana, ulica generala Hamdije Omanovića,ulica Cazinskih brigada, Trg Zlatnih ljiljana, ulica Nijaza Begića – Kese, ulica pilota Samira Beganovića, ulica generala Izeta Nanića, ulice Indire Pjanić, ulica Nurije Pozderca, ulica Hamdije Pozderca, ulica Žrtava Srebreničkog genocida, ulica dr Irfana Ljubijankića, ulica 5. Korpusa, ulica 505. Viteške brigade, ulica 517. Oslobodilačke brigade, ulica Žrtava domovinskog rata i ulica Muslimanskih brigada.

(2) Na ostalim područjima grada uzgajanje i držanje životinja dozvoljeno je pod  uslovima: 
· objekat za smještaj domaćih životinja izgrađen od čvrstog materijala
· izgrađena propisana vodonepropusna đubrenica sa osočnom jamom
· objekat za držanje domaćih životinja mora biti udaljen od susjednih stambenih ili poslovnih objekata i javnih površina najmanje 15 m a od objekata za snabdijevanje vodom (izvorišta, čatrnja, javnih česmi i slično) najmanje 20 metara.
· Otpadna voda mora biti sprovedena u javnu kanalizacionu mrežu ili osočnu jamu sa betonskim poklopcem.

                                                                  Član 7.
(1) Kopitari u smislu ove Odluke su: 
· konji
· magarci
· mazge 
· mule

(2)     Papkari u smislu ove Odluke su: 
            -   goveda
            -   ovce
            -    koze
(3)  Kopitari i papkari  se mogu držati u posebnim objektima;
· u dvorištu porodične kuće
· u zajedničkom dvorištu uz prethodnu suglasnost svih suvlasnika porodične kuće ili zajedničkom dvorištu porodičnih kuća po prethodno pribavljenoj saglasnosti svih vlasnika porodičnih kuća
(4)    -   u  gušće naseljenim mjestima prostor u kojem borave kopitari i papkari mora da bude ograđen  adekvatnom ogradom koja sprječava nekontrolisano kretanje životinja.
                 
                                                                    Član 8.
(1) U smislu ove Odluke u perad spadaju: 
· kokoške
· patke
· ćurke 
· guske
(2) Perad se može držati u posebnim objektima:
· u dvorištu porodične kuće
· u zajedničkom dvorištu uz prethodnu suglasnost svih suvlasnika porodične kuće ili zajedničkom dvorištu porodičnih kuća po prethodno pribavljenoj saglasnosti svih vlasnika porodičnih kuća
(3) U gušće naseljenim mjestima prostor u kojem borave kopitari i papkari mora da bude ograđen  adekvatnom ogradom koja sprječava nekontrolisano kretanje životinja.
                                                                                        
III – OPĆI USLOVI I NAČIN DRŽANJA KUĆNIH LJUBIMACA 

Član 9.
(Obaveza vlasnika kućnih ljubimaca)
(1) Držanje kućnih ljubimaca na području Grada Cazina se dozvoljava uz obezbjeđenje osnovnih sanitarno – higijenskih uslova na način da se ne remeti javni red i mir,  ne ugrožava fizički i psihički integritet, lična sigurnost i imovina građana te ne izazivaju osjećaj straha. 
(2) Vlasnik ili posjednik kućnog ljubimca mora osigurati životne uvjete za držanje kućnog ljubimca u skladu s njegovim potrebama, a minimalno predviđenim Zakonom o zaštiti i dobrobiti životinja.
(3) Ako se kao kućnog ljubimca nabavlja strana životinjska vrsta ili životinjska vrsta zaštićena posebnim propisom, mora se udovoljiti uvjetima držanja definisani posebinm propisima.
(4) Zabranjeno je držati kao kućne ljubimce životinje koje su zaštićene, divlje životinje, te životinjske vrste i pasmine koje su opasne za život bez odobrenja nadležne institucije.
(5) Ukoliko kućni ljubimac iz bilo kojih razloga odbjegne ili nestane sa mjesta držanja ili ga vlasnik proda, pokloni, iznajmi, dužan je u roku od 3 dana prijavit slučaj Veterinarskoj stanici radi unosa promjene u registru.
(6) Ukoliko kućni ljubimac-pas/mačk ugine, vlasnik/imalac je dužan adekvatno zbrinuti lešinu ili može prijaviti uginuće istog higijeničarskoj službi radi adekvatnog zbrinjavanja lešine. Troškove zbrinjavanja u tom slučaju snosi vlasnik kućnog ljubimca.
(7) U slučaju odsutnosti duže od 24 sata imalac životinje je dužan osigurati nadzor i brigu punoljetnog lica za svog kućnog ljubimca u skladu sa njegovim potrebama. 

Član 10.
(Ograničenja broja kućnih ljubimaca za držanje)

(1) U gradskom području i na gušće naseljenim mjestima na području Grada Cazina zabranjuje se držanje većeg broja pasa (tri i više). 
(2) U porodičnoj kući ili dvorištu porodične kuće dozvoljeno je držati najviše 2 (dva) psa i 3 (tri) mačke na način da ne ometaju red i mir građana.
(3) U objektima i zgradama kolektivnog stanovanja dozvoljeno je držati najviše 1 (jednog) psa odnosno najviše 2 (dvije) mačke, uz poštivanje uslova propisanih u čl. 11. ove Odluke
(4) Izuzetno, vlasnik može držati više od 2 (dva) psa i 2 (dvije) mačke ako ima: 
a) registrirano leglo za reprodukciju pasa i mačaka,
b) ako vrši uzgoj podmlatka,
c) ako posjeduje stado ovaca ( na 100 grla, 1 ovčarski pas), 
d) ako vrši dresuru pasa,
e) ako organizira izložbe, smotre i takmičenja pasa,
f) ako je član lovačke organizacije i posjeduje lovačke pse koji su upisani u evidenciju te lovačke organizacije.
(5) Za sve naprijed navedene djelatnosti, vlasnik kućnog ljubimca mora imati i odobrenje nadležnog organa.

Član 11.
(Uvjeti držanja kućnih ljubimaca  u stambenim zgradama)

(1) [bookmark: _Hlk126838406]U stambenoj zgradi sa više stanova dozvoljeno je držanje u stanu najviše jednog (1) psa i dvije (2) mačke, pod uslovom da se ne remeti kućni red u zgradi.
(2) Izuzetno od stava (1) u stambenoj zgradi sa više stanova dozvoljeno je držanje dva (2) psa uz pismenu suglasnost svih stanara u ulazu i pod uslovom da se ne remeti kućni red u zgradi .
(3) Štenad, odnosno mačići mogu se držati najduže tri (3) mjeseca nakon okota.  ???
(4) Držanje kućnih ljubimaca sukladno odredbama ove Odluke, u zajedničkom dvorištu zgrade ili zgrada odnosno kuća, dozvoljeno je pod uslovom da se ne remeti kućni red u zgradi i uz saglasnost svih suvlasnika (vlasnika pojedinih stambeno–poslovnih prostora), odnosno uz saglasnost i drugog zakonskog posjednika kad je riječ o dvorištima  većeg broja zgrada/kuća. 
(5) Imalac koji drži psa /mačku u stanu dužan ih je svakodnevno izvoditi radi obavljanja nužde i zadovoljenja dnevnih fizičkih aktivnosti. 
(6) Nije dozvoljeno držanje ili ostavljanje kućnog ljubimca u zajedničkim prostorijama zgrade (ulazi, stubišta, liftovi, podrumi, prostorije za odlaganje smeća, kotlovnice, sušionice i sl.).Nije dozvoljeno držanje pasa ili mačke na balkonu, terasi ili lođi stambene zgrade sa više stanova. 
(7) Uvođenje psa ili mačke u lift stambene zgrade dozvoljeno je samo ako je lift prazan.
(8) Kretanje kućnih ljubimaca i obaveza čišćenja zajedničkih dijelova zgrade koje onečiste kućni ljubimci, sporazumno utvrđuju suvlasnici zgrade u skladu sa propisima o vlasništvu, i na način da se ne remeti kućni red u zgradi.
(9) [bookmark: _Hlk121897364]Ukoliko vlasnik/imalac kućnog ljubimca ne postupi sukladno odredbama ovog člana, po prijavi građana,  a u okviru svojih ovlaštenja, postupit će komunalni redar.

Član 12.
(Uvjeti izvođenja kućnih ljubimaca na javna mjesta i javne površine)

(1) Izvođenje kućnih ljubimaca je dozvoljeno na  javna mjesta i javne površine sukladno Odluci o komunalnom redu Grada Cazina i pod sljedećim uslovima: da su označeni mikročipom, da su na povodcu sa zaštitnom korpom(brnjicom) i pod nadzorom posjednika.
(2) Vlasnik/imalac pasa može psa izvesti van zatvorenog prostora samo na kratkom povodniku dužine do 1,5 m. 

(3) Zbog sigurnosnih, zdravstvenih, higijenskih i dr razloga, zabranjeno je:
a) dovođenje na javnu površinu psa bez povodca i zaštitne korpe, a ukoliko je pas utvrđen kao opasan, obavezna je upotreba povodca i zaštitne korpe na njušci (brnjice);
b) vođenje psa na javnoj saobraćajnoj površini (sa ili bez povodca) prilikom vožnje biciklom ili drugim motornim vozilom.
c) uvođenje kućnih ljubimca u objekte javne namjene: trgovine, ugostiteljske objekte, banke, tržnice, vozila javnog prijevoza; 
d) o dozvoli ili zabrani uvođenja kućnih ljubimaca u hotele, apartmane i druge smještajne i ugostiteljske objekte, obrtničke radnje i trgovine neprehrambenim proizvodima i ostale privatne površine  odlučuje vlasnik/korisnik objekta  i to označava postavljanjem naljepnice sa likom psa/mačke, odnosno s prekriženim likom psa/mačke na ulazna vrata u objekat.   
e) dovođenje i puštanje psa na javne površine koje su posebnim znakovima označeni kao zabranjeni te na travnjake, cvjetnjake i dječja igrališta;
f) kupanje životinja na javnim bazenima, kupalištima, fontanama i sličnim javnim mjestima;
g) radi sigurnosti prometa, ljudi i drugih životinja, te u svrhu prevencije nekontrolisanog razmnožavanja, zabranjeno je puštanje kućnih ljubimaca na način da se samostalno kretaju javnim površinama bez poštivanja uslova iz stava (1) ovog člana.
h) Imalac kućnog ljubimca može se sa kućnim ljubimcem kretati na sportskim terenima i javnim kupalištima ako je na istima istaknuta naljepnica sa likom psa ili mačke koja ukazuje na dozvoljeno kretanje kućnih ljubimaca. 
i) zabranjeno je nevakcinisanog/necijepljenog, neregistriranog i neoznačenog psa izvoditi na javnu površinu.
j) zabranjeno je hraniti kućne ljubimce na javnim površinama

(4) U parkovima i na drugim zelenim površinama dozvoljeno je vođenje psa isključivo po pješačkim stazama i sličnim površinama namijenjenim kretanju pješaka.
(5) Vlasnik/imalac kućnog ljubimaca-psa dužan je sa sobom pri svakom izvođenju kućnog ljubimca na javnu površinu nositi službenu ispravu/dokument za psa, izdatu u skladu sa posebnim propisom koju  je na zahtjev komunalnog redara ili komunalnog inspektora dužan pokazati, kao i pribor za čišćenje (vrećica, papir, posuda i slično) i očistiti javnu površinu koju njegov kućni ljubimac-pas onečisti na bilo koji način, posebno obavljanjem nužde.
(6) Ako pas ili mačka ošteti nečiju imovinu, vlasnik/imalac životinje je dužan izvršiti popravku ili nadoknaditi materijalnu štetu oštećenom fizičkom ili pravnom licu.

Član 13.
(Nemogućnost daljne brige o kućnom ljubimcu)

(1) Imalac kućnog ljubimca koji više o njemu ne može brinuti, dužan je pronaći udomitelja, udruženje građana ili osobu koja će o njemu brinuti na propisan način ili ga predati Skloništu za životinje kojeg u skladu sa zakonom može osnovati fizičko ili pravno lice, općina, grad, kanton ili entitet te je dužan snositi sve troškove boravka u Skloništu do udomljavanja ili drugog načina zbrinjavanja kućnog ljubimca.
(2) Udomitelj može biti punoljetno lice, kao dokaz mora priložiti ličnu kartu i potpisanu i ovjerenu izjavu kojom preuzima obaveze prema životinji.
(3) Udomljavati se mogu životinje prema propisanim kriterijima i uz prethodno provedene mjere nadležne veterinarske organizacije.

Član 14.
                                    (Držanje psa u ograđenom i neograđenom dvorištu)
(1) Pas koji se drži u neograđenom dvorištu mora biti vezan lancem na način da ne ometa kretanje i sigurnost građana ili mora biti smješten u boks koji će spriječiti nekontrolisano kretanje psa . Vlasnik/imalac psa ne smije vezati psa na lanac koji je kraći od 3 (tri) metra ili trostruke dužine životinje, mjereno od vrha repa do vrha njuške. 
(2) Ukoliko se pas drži u ograđenom prostoru za psa ili kućici za psa, smještaj kućice ili ograđenog prostora mora biti takav da ne ometa stanovanje u susjednom dvorištu.
Objekat za držanje psa iz prethodnog stava ovog člana, mora biti mora biti udaljen najmanje 5 (pet) metara od najbliže stambene  zgrade  ili  poslovnog  objekta  na  susjednoj  parceli, odnosno da ne ugrožava/ometa stanovanje u susjednom dvorištu.
(3) Pas koji se drži u ograđenom dvorištu ili drugom zemljištu ne mora biti vezan ukoliko ograda visinom i čvrstoćom osigurava sigurnost prolaznika i susjeda, a na ulaznim dvorišnim vratima /kapiji, mora biti zvono u ispravnom stanju  te na vidnom mjestu istaknuta oznaka koja upozorava na prisustvo psa. 
(4) Ostali uslovi držanja pasa se primjenjuju u skladu sa Pravilnikom o zaštiti pasa koji se drže kao kućni ljubimci. 

Član 15.
(Postupanje sa opasnim psima)

(1) Vlasnik/imalac opasnih pasa (psi koji prema svojim prirodnim /urođenim sklonostima mogu ispoljavati agresivnost ) dužni su iste držati u skladu sa Pravilnikom o držanju opasnih životinja (Sl. glasnik BiH, broj: 27/10 ).
(2) Opasan pas može biti bilo koja jedinka te vrste, porijeklom od bilo koje pasmine koja je ničim izazvana, napala čovjeka i nanijela mu tjelesne ozljede ili ga usmrtila, te ničim izazvana napala drugog psa i nanijela mu teške tjelesne ozljede, te pas pasmine terijera tipa bull koji ne potiče iz uzgoja iz člana 8. stav 1. Pravilnika o držanju opasnih životinja (pit bull terijer) i njegovi križanci.
(3) Pri sumnji da li se radi o opasnom psu, komunalni inspektor je ovlašten zatražiti na uvid od imaoca potvrdu kojom se potvrđuje da su nad psom provedene sve propisane mjere.
(4) Ukoliko imalac ne pokaže potrebnu dokumentaciju, komunalni inspektor sastavlja službeni zapisnik, te obavještava nadležnu veterinarsku inspekciju za daljnje postupanje.
(5) Činjenicu da je pas opasan, utvrđuje veterinarski inspektor po podnesenoj prijavi o ničim izazvanom napadu na čovjeka s nanesenim tjelesnim ozljedama ili usmrćenjem ili ničim izazvanom napadu na drugu životinju s nanesenim teškim tjelesnim ozljedama. ili usmrćenjem.
(6) Činjenicu da je pas opasan može utvrditi i ovlašteni veterinar, po podnesenoj prijavi o ničim izazvanom napadu na čovjeka s nanesenim tjelesnim ozljedama ili usmrćenjem ili ničim izazvanom napadu na drugu životinju s nanesenim teškim tjelesnim ozljedama, ili usmrćenjem, o čemu obavještava nadležnog veterinarskog inspektora.
(7) Po podnesenoj prijavi iz stava (4) i (6) ovog člana, postupak vodi veterinarski inspektor.


Član 16.
(Remećenje javnog mira građana)

(1) Vlasnik/imalac psa čiji pas učestalim lajanjem ili zavijanjem remeti mir građana obavezan je po pritužbi građana odmah poduzeti mjere kako bi se spriječilo daljnje uznemiravanje građana ili je dužan odmah umiriti psa na način koji životinji ne uzrokuje patnju, bol ili strah .
(2) Ukoliko vlasnik/imalac psa ne postupi sukladno stavu (1) ovog člana, po prijavi građana,  a u okviru svojih ovlaštenja, shodno Odluci o javnom redu i miru postupit će Policijska Uprava Cazin.

Član 17.
(Izuzetak kod primjene ove Odluke)

(1) Ograničenja kretanja pasa ne primjenjuje se na: 
a) pse koji imaju licence za rad i službe za obavljanje poslova pojedinih državnih, federalnih i kantonalnih organa sigurnosti, 
b) pse osposobljene za pomoć osobama sa posebnim potrebama. 


IV -  REGISTRACIJA, VAKCINACIJA I STERILIZACIJA KUĆNIH LJUBIMACA -
Član 18.
(Opće odredbe)

(1) Vlasnici/imaoci pasa i mačaka,  dužni su da registruju pse i mačke u roku od 7 (sedam) dana od dana sticanja vlasništva. 
(2) Registracija u smislu ovog člana, podrazumijeva označavanje mikročipom, upis u propisane evidencije, registar, izdavanje službene isprave o upisu, identifikaciji i registraciji pasa i mačaka, vlasništvu, te obaveznim mjerama zaštite zdravlja u skladu sa posebnim propisima.
(3) Registar životinja je javan, a registraciju može izvršiti svako ovlašteno lice-veterinar na području Grada Cazina, koji vrši čipovanje životinje. 
(4) Radi identifikacije, sve životinje trajno moraju biti označene, a vlasnici/imaoci istih dužni su da obave trajno označavanje pasa i mačaka pomoću mikročipa i okovratnika. 
(5) Zabranjeno je uklanjanje mikročipa, osim u slučaju ako za to postoje opravdani zdravstveni razlozi.
(6) Vlasnik/imalac životinje (pas i mačka) mora imati propisanu službenu ispravu/dokument kako o upisu/registraciji i čipovanju, tako i o vakcinaciji protiv bjesnila i obavljenom tretmanu protiv parazita.
(7) Svi psi stariji od 45 dana (po obavljenoj prvoj vakcinaciji) podliježu obaveznoj registraciji i cijepljenju protiv bjesnoće.
(8) Zabranjeno je držati psa koji nije cijepljen/vakcinisan, te koji nije upisan u registar/upisnik pasa i koji nije označen/čipovan u skladu sa ovom odlukom i propisima o veterinarstvu.

Član 19.
 (Registracija)

(1) Trajno označavanje mikročipom izvodi ovlašteno lice-veterinar.
(2) Imalac psa je dužan označiti psa/mačku markicom koju je dobio prilikom registracije.
(3) Veterinarski ured će voditi svoj interni registar svih označenih pasa i mačaka izvršenih u tom veterinarskom uredu.
(4) Svaki pas/mačka mora biti označena na naprijed propisani način, u skladu sa ovom Odlukom i drugim pozitivnim zakonskim propisima, a vlasniku/imaocu životinje po izvršenom upisu u Registar, izdaje se propisana službena isprava/dokument o upisu (registraciji i čipovanju).
(5) Interni registar pasa/mačaka iz stava (3) ovog člana sadrži: 
a) podaci o vlasniku/držaocu psa: redni broj, ime, ime oca, prezime, adresa stanovanja i datum rođenja, vlasnika/držaoca psa, 
b) podaci o psu: vrsta i spol psa, datum registracije, datum označavanja i datum vakcionisanja protiv bjesnila i datum tretiranja protiv parazita, naziv veterinarske ustanove kod koje je izvšeno označavanja, vakcionisanja protiv bjesnila i tretiranja protiv parazita i napomena.
(6) Troškove upisa obaveznog označavanja i izdavanja službenih isprava snosi vlasnik/imalac životinje.
(7) Veterinarske stanice na području Grada Cazina su obavezne dostaviti Službi za poljoprivredu postojeću evidenciju kao i redovne mjesečne izvještaje o registraciji.

Član 20.
(Vakcinacija)

(1) Vlasnik/imalac psa/mačke, dužan je u skladu sa ovom Odlukom i drugim važećim propisima izvršiti cijepljenje/vakcinisanje životinje. 
(2) Cijepljenje životinje se ne može provesti ukoliko prethodno nije izvršena registracija i označavanju/čipovanje iste.

Član 21.
(Način kontrole razmnožavanja kućnih ljubimaca – sterilizacija)
(1) Vlasnici/imaoci kućnih ljubimaca obavezno moraju osigurati kontrolu razmnožavanja životinja pod njihovim nadzorom i spriječiti svako neregistrirano razmnožavanje, a za sve potomke svojih životinja snose odgovornost. 
(2) Imaoci kućnih ljubimaca moraju imati propisanu ispravu o upisu kućnog ljubimca kod nadležnog organa koji vodi Registar upisa životinja, a koju je na zahtjev veterinarskog inspektora, komunalnog inspektora ili drugog službenog lica dužno pokazati.
(3) Ako imalac ili vlasnik kućnog ljubimca ne želi samostalno zbrinuti mladunčad kućnog ljubimca dužan je snositi troškove njihovog zbrinjavanja. 
(4) Kontrola razmnožavanja kućnog ljubimca provodi se trajnom sterilizacijom, kontrolom kretanja u vrijeme etjeranja ženki i upotrebom veterinarskih sredstava. 
(5) Troškove sterilizacije kućnih ljubimaca iz prethodnog stava ovog člana snosi imalac/vlasnik. Grad Cazin može shodno svojim finansijskim mogućnostima sufinansirati troškove sterilizacije o čemu će donijeti poseban  pravilnik. 
(6) Sterilizacija pasa se ne može provesti ukoliko prethodno nije izvršena identifikacija (mikročipiranje) i registracija istog. 
(7) Sklonište, čiji je osnivač JP Veterinarska stanica Cazin, mora osigurati trajnu sterilizaciju pronađenih pasa i mačaka, osim ako je životinja označena pa je moguće pronaći vlasnika i vratiti životinju

Član 22.
                                         Obaveza ažuriranja podataka u registru
(1) Obavezu ažuriranja podataka u registru imaju kako vlasnik/imalac psa/mačke, tako i veterinarska organizacija na području Grada Cazina.
(2) Vlasnik/imalac životinje čiji je pas je dostigao starost od 45 dana, odnosno koji je nabavio ili prodao psa, dužan je o tome u roku od 7 dana obavijestiti  nadležnu veterinarsku organizaciju, a isti su u obavezi da unesu promjene u registar pasa. 
(3) [bookmark: _Hlk121899377][bookmark: _Hlk121733562]Vlasnik/imalac životinje koja je već registrirana, dužan je obavijestiti veterinasku organizaciju  o uginuću psa radi utvrđivanja uzroka uginuća i ažuriranje baze podataka o registraciji i životinja, a obavješteni je u obavezi da promjene unese u registar pasa.
(4) Ovlaštene veterinarske organizacije na području Grada Cazina dužne su unijeti sve promjene po prijavi vlasnika/imaoca životinje, podatke dostaviti nadležnoj Službi za poljoprivredu zbog ažurnosti podataka.

V - NAČIN POSTUPANJA SA IZGUBLJENIM I NAPUŠTENIM ŽIVOTINJAMA

Član 23.
(Postupanje s napuštenim i izgubljenim životinjama)

(1) Neregistrirane životinje nepoznatih imaoca, napuštene i izgubljene životinje sakuplja higijenski servis ili higijeničarska služba organizovana u okviru javnog preduzeća ili drugo pravno lice koje ima higijeničarsku službu.  
(2) Hvatanje, sakupljanje, transport, smještaj i zbrinjavanje napuštenih i izgubljenih životinja vršit će se savremenim metodama, na human način i bez zlostavljanja, u primjenu odgovarajuće opreme i prevoznih sredstava a u skladu sa propisima o zaštiti i dobrobiti životinja i veterinarstvu.
(3) Hvatanje, sakupljanje, transport, smještaj i zbrinjavanje napuštenih i izgubljenih životinja osiguravaju zaposleni u higijenskom servisu, higijeničarskoj službi i skloništu za životinje, kojeg u skladu sa Zakonom o zaštiti i dobrobiti životinja, osniva fizičko ili pravno lice, općina, grad kanton ili entitet.
(4) Do osnivanja tijela iz stava (3) ovog člana ovlaštena pravna lica će zaključivati posebne ugovore o pružanju usluga kastracije, sterilizacije i obilježavanja napuštenih i izgubljenih životinja, te hvatanja, sakupljanja, transporta  i sve druge radnje, u skladu sa Zakonom o zaštiti i dobrobiti životinja.


Član 24.
(Nalazak napuštene ili izgubljene životinje)

(1) Nalazač napuštene ili izgubljene životinje mora odmah po nalasku životinje obavijestiti nadležnu veterinarsku stanicu, ukoliko životinju nije vratio vlasniku/imaocu radi pružanja životinji odgovarajuće zaštite do vraćanja imaocu ili do smještaja u sklonište za napuštene životinje.
(2) Životinja se ne smješta u sklonište ako se može utvrditi njen vlasnik, osim ako vlasnik odmah ne može doći po životinju.

Član 25.
(Sklonište za životinje)

(1) Skloništa za životinje na području Grada Cazina mogu osnovati fizička ili pravna osoba, jedinica lokalne samouprave, općina, grad ili kanton sukladno odredbama Zakona o zaštiti i dobrobiti životinja BIH.
(2) U cilju zaštite zdravlja i bezbjednosti građana, kao i zaštite napuštenih i izgubljenih životinja , JP „Veterinarska stanica“ će osnovati higijenski servis i Skloništem za životinje.
(3) Sklonište za životinje iz stava (2) ovog člana osniva se u skladu sa odredbama Zakona o zaštiti i dobrobiti životinja BIH, Pravilnikom o osnivanju i uvjetima koje moraju ispunjavati skloništa za životinje („Službeni glasnik BIH“, broj: 27/10), te Pravilnikom 
o osnivanju i uvjetima koje moraju ispunjavati higijenski servisi („Službeni glasnik BIH“, broj: 27/10),  a istim će upravljati JP „Veterinarska stanica“ Cazin.
(4) JP „Veterinarska stanica“ Cazin, kao upravitelj Skloništa za životinje na području Grada Cazina, će ishodovati potrebne dozvole od nadležnih službi za osnivanje skloništa za životinje.
(5) Lokacija skloništa za životinje odredit će se u skladu sa prostorno-planskom dokumentacijom Grada Cazin i Zakon o prostornom uređenju i građenju USK-a. 
(6) Dok tijela predviđena Zakonom iz stava (1) i (2) ovog člana ne osnuju skloništa za životinje i isto ne počne sa radom, poslove sakupljanja izgubljenih i napuštenih životinja, kao i uklanjanje pasa i mačaka lutalica sa javnih površina će obavljati JP „Veterinarska stanica“ Cazin u saradnji sa higijeničarskom službom ili servisom ovlaštenog pravnog lica u skladu sa Zakonom o zaštiti i dobrobiti životinja, Zakonom o veterinarstvu, Zakonom o komunalnim djelatnostima i općinskom Odlukom o komunalnom redu.
(7) U sklonište za životinje se smještaju životinje u skladu sa pozitivnim zakonskim propisima i to:
a) Izgubljene životinje  do vraćanja imaocu/vlasniku; 
b) Napuštene životinje   kojima se ne može utvrditi imalac/vlasnik u roku od 8 dana od dana smještanja u sklonište za životinje , 
c) Životinje  kojima vlasnik /imalac ne može osigurati uslove držanja u skladu sa njihovim potrebama do njihovog udomljenja  ili drugog načina zbrinjavanja istih.
(8) Troškove hvatanja, transporta, smještaja životinja iz stava (6)  tačka  a i c ovog člana snosi imalac/vlasnik životinje, a troškovi smještaja životinja iz stava (6) tačka b podmiruju se iz budžeta Grada osim ako se imalac/vlasnik naknadno ne utvrdi. Visinu naknade za smještaj životinja u sklonište  koje snosi vlasnik /imalac životinje utvrđuje sklonište za životinje, dok troškove hvatanja i transporta do skloništa utvrđuje nadležna higijeničarska služba ili servis.



[bookmark: _GoBack]
Član 26.
(Obaveze vlasnika/upravitelja skloništa)

Vlasnik/upravitelj skloništa za životinje dužan je: 
a) osigurati životinjama dovoljnu količinu hrane i vode; 
b) osigurati veterinarsko–zdravstvenu zaštitu životinja; 
c) osigurati dovoljno životnog prostora za svaku životinju i omogućiti joj dovoljno kretanja; 
d) voditi evidenciju o svakoj zbrinutoj životinji; 
e) voditi evidenciju o svakoj udomljenoj životinji; 
f) obaviti obveznu sterilizaciju i kastraciju svih pristiglih napuštenih i izgubljenih životinja;
g) primati prijave o napuštenim i izgubljenim životinjama; 
h) angažirati se na udomljavanju životinja i pronalaženju posjednika; 
i) mikročipirati svaku pristiglu životinju ukoliko već nije mikročipirana. 

Član 27.
(Obaveze vlasnika životinje smještene u sklonište)
(1) Vlasnik/držalac životinje ima pravo zahtijevati povrat životinje koja je nađena i smještena u sklonište u roku od 8 (osam) dana od dana smještanja u sklonište, u protivnom se životinja može dodijeliti drugoj zainteresiranoj osobi. 
(2) Osoba koja udomi pronađenu životinju dužna je potpisati izjavu o udomljavanju životinje. 
(3) Vlasnik/imalac životinje dužan je za izgubljenu i napuštenu životinju koja će im po utvrđenom identitetu biti vraćena, platiti sve nastale troškove njihovog pronalaska, smještaja u sklonište i vraćanja držaocu.

Član 28.
(Higijeničarska služba/servis)

(1) Napuštene i izgubljene životinje skuplja JP „Veterinarska stanica“ Cazin u saradnji sa higijenskim servisom ili higijeničarskom službom na način kojim životinji nanose najmanje boli i patnji te ih predaju u skloništa za životinje. 
(2) Higijeničarske služba uklanja i uginule životinje - lešine sa javnih površina i iste pokopava na stočna groblja, čija lokacija se određuje u skladu sa prostorno-planskom dokumentacijom Grada Cazin. 
(3) Ako je pronađena divlja životinja, higijeničarska služba/servis  obvezna je najbližem lovačkom društvu podnijeti zahtjev za njezino vraćanje u prirodu, ukoliko je to moguće, ili se u protivnom životinja predaje najbližem zoološkom vrtu koji je opremljen za njezino primanje. 
(4) Ukoliko zoološki vrt nije osnovan ili nije u mogućnosti primiti životinju, ona se usmrćuje. 
(5) Ako je pronađena posebno zaštićena divlja životinja, obavještava se tijelo državne uprave nadležno za poslove zaštite prirode i okoliša, koje donosi odluku o daljnjem postupku. 

Član 29.
(Eutanazija)


(1) Eutanazija je poseban način usmrćivanja koje isključuje patnju i bol životinji, a koji se može izvršiti samo u skladu sa Zakonom o zaštiti i dobrobiti životinja (Službeni glasnik BiH broj 25/09 i 9/18).
(2) Životinju može usmrtiti lice osposobljeno za te poslove, doktor veterinarske medicine.
(3) Zabranjeno je životinju bez opravdanog razloga ubiti, nanositi joj bol, patnju i štetu, mučiti je i namjerno izlagati stresu i strahu.
(4) Usmrćivanje životinje može se provesti ako:
a) je potrebno radi održavanja prirodne ravnoteže u lovištu u skladu sa zakonom o lovstvu,
b) se odvija u okviru mjera za uništavanje štetočina, a na drugi način se ne može spriječiti, tada se usmrćivanje smije izvršiti samo ako to neće prouzrokovati više od nužnih bolova.
(5) Veterinar odlučuje o usmrćivanju životinja u konkretnim slučajevima: 
a) ako boluju od neizlječive i / ili zarazne bolesti, posebno one koja može ugroziti ljude,
b) ako je životinja opasna za okolinu,
c) ako su u agoniji.
Imalac životinje po preporuci veterinara odlučuje o usmrćivanju životinja u konkretnim slučajevima:
a) ako se životinja ne može izliječiti, a ostanak u životu će joj uzrokovati nepotrebne bolove i patnju,
b) ako je životinja dostigla visoku starost i otkazuju joj osnovne životne funkcije;
(6) Ako se radi o kućnom ljubimcu, troškove eutanazije snosi vlasnik/imalac životinje, a ako se radi o neregistrovanim, napuštenim i izgubljenim životinjama, troškovi padaju na teret Budžeta Grada Cazina i finansiraju se iz sredstava namijenjenih za obavljanje djelatnosti zajedničke komunalne potrošnje. 

Član 30.
Financiranje skloništa i higijenskih servisa
(1)	Skloništa i higijenski servis  financiraju se iz: 
a) Budžeta Grada Cazina
b) Drugih vidova financiranja (donacije, pokloni itd.).
(2)  Troškove hvatanja, prijevoza, prihvata, veterinarsko-zdravstvenih mjera i eutanazije što ih je higijenski servis/sklonište za životinje odnosno nadležna veterinarska organizacija preduzeli prema neregistrovanim, napuštenim i izgubljenim psima snosi njihov imalac, ako je poznat ili se naknadno utvrdi, a ako nije poznat troškovi se u skladu sa Zakonom, podmiruju iz budžetskih sredstava i drugih Zakonom propisanih vidova finansiranja.

VI – NADZOR NAD PROVOĐENJEM ODLUKE:
Član 31.

(1) Nadzor nad provođenjem odredbi ove Odluke vrše nadležni organi, svako iz svoga djelokruga rada; komunalni redar i komunalni inspektor Grada Cazina, veterinarska inspekcija USK-a kao i pripadnici MUP-a  USK-a, Policijska uprava Cazin, nadalje: ovlaštena lica.
(2) Ovlaštena lica iz stava 1.ovog člana postupaju po službenoj dužnosti kada uoče postupanje protivno Odluci, te prema prijavi fizičkih ili pravnih osoba.
(3) Preduzimanje mjera za provođenje odredbi ove Odluke smatra se hitnim i od posebnog je interesa za Grad Cazin.
(4) Komunalni redari i komunalni inspektori Grada Cazina vrše nadzor nad provođenjem odredaba člana  5, 6. 7. 8. 9. 10. 11. 12. 14. 15. 17. 21. i 22. ove Odluke.
(5) Pripadnici MUP-a USK–a, Druga policijska uprava – Policijska stanica Cazin u skladu sa svojim ovlaštenjima vrše nadzor u slučajevima kršenja odredaba ove Odluke koje su uređene Zakonom o javnom redu i miru i Odlukom o javom redu i miru. 
(6) Veterinarska inspekcija u skladu sa svojim ovlaštenjima vrši nadzor u slučajevima kršenja odredaba ove Odluke koje su uređene Zakonom o veterinarstvu BiH, Zakonom o veterinarstvu F BiH i Zakonom o zaštiti i dobrobiti životinja BiH.
(7) Komunalni inspektori, komunalni redari i druga ovlaštena pravna lica u svom radu u provođenju ove Odluke mogu zatražiti pomoć Ministarstva unutrašnjih poslova Unskog -sanskog kantona, Policijska uprava Cazin. 

Član 32.
                                       Prava i obaveze ovlaštenih lica
 
(1) Prilikom vršenja nadzora nad poštivanjem odredbi ove Odluke, ovlaštena lica imaju slijedeća prava i obaveze:
a) da slobodno pristupe u sve prostorije i dvorišta u kojima borave ili se iskorištavaju životinje/kućni ljubimci, u slučaju postojanja sumnje da se sa životinjama postupa na način koji nije u skladu sa odredbama Zakonom o zaštiti i dobrobiti životinja (Službeni glasnik BiH broj 25/09 i 9/18) i ovom Odlukom.
b) da obavlja redovne preglede svih prostorija u kojima borave ili se iskorištavaju životinje, zatim sajmove, priredbe, trgovine sa životinjama, prijevoznike itd., te daje preporuke kako urediti iste.
c) da narede izvršenje obaveza utvrđenih ovom Odlukom i preduzimanju preventivne, korektivne i represivne mjere i radnje izdavanjem usmenih ili pisanih naređenja ili upozorenja na licu mjesta ili naknadno po saznanju za počinjenu nepravilnost ili prekršaj,
d) da donose rješenja u pisanoj formi radi otklanjanja nepravilnosti u skladu sa Zakonom o organizaciji organa uprave u Federaciji BiH i Zakonom o upravnom postupku,
e) da na licu mjesta izreknu novčanu kaznu prekršajnim nalogom,
f) da podnesu zahtjev za pokretanje prekršajnog postupka,
g) da podnesu krivičnu prijavu, ukoliko je određeno postupanje predviđeno kao krivično djelo posebnim zakonom.
h) da preduzimaju i druge mjere za koje su ovlašteni posebnim propisima.
(2) U slučaju kada jedan organ smatra da nije ovlašten postupati, bez odlaganje će u pismenoj formi uz sačinjavanje službene zabilješke obavijestiti drugi nadležni organ, o saznanjima koja ima radi hitnog postupanja tog organa. 

   VII NOVČANE KAZNE 
Član 33.

(1) [bookmark: _Hlk121990972]Novčanom kaznom u iznosu od 100,00 KM do 300,00 KM kazniće se za prekršaj vlasnik/imalac životinje fizičko lice i novčanom kaznom u iznosu od 500,00 – 1.000,00 KM kaznit će se vlasnik/imalac životinje – pravno lice,  ako:
a) obavlja radnje u suprotnosti sa članom 4. stav (2) ove Odluke;
b) obavlja radnje u suprotnosti sa članom 9. stav (2) i (3) ove Odluke;
c) drži kao kućne ljubimce životinje navedene u članu 9. stav (4) ove Odluke;
d) obavlja radnje u suprotnosti sa članom 9. stav (6) i (7) ove Odluke;
e) ne postupi u skladu s članom 11. ove Odluke;
f) [bookmark: _Hlk121988115]ako za psa o kojem se ne može brinuti ne pronađe udomitelja /član 13./
g) postupanje suprotno odredbi člana 25 stav (3) ove Odluke


(2) Novčanom kaznom od 300,00 – 700,00 KM kaznit će vlasnik/imalac kućnih ljubimaca – fizičko lice, i novčanom kaznom u iznosu od 1.000,00 – 3.000,00 KM kaznit će se vlasnik/imalac – pravno lice, ako:
a) drži veći broj kućnih ljubimaca od dozvoljenog /član 8./
b) postupa u suprotnosti s odredbama člana 12. i 14. ove Odluke

(3) Novčanom kaznom od 700,00 – 1.000,00 KM kaznit će vlasnik/imalac kućnih ljubimaca – fizičko lice, i novčanom kaznom u iznosu od 3.000,00 – 7.000,00 KM kaznit će se vlasnik/imalac – pravno lice, ako: 
a) ne postupi u skladu sa odredbama člana 13. stav (3),i  (4),člana 16. 17. ,19. i stav (1), i (2) ,  ove Odluke,
b) postupanje suprotno odrebama člana 25 stav (2) i (3) ove Odluke
c) ometa rad ovlaštenih lica  iz člana 28. stav (1) tačke a), b) i h) ove Odluke;
(4) Novčanom kaznom u iznosu od 200,00 KM kaznit će se i odgovorna osoba u pravnom  licu za prekršaje iz stava (1) , (2) , (3) , a koje počini pravno lice. 
         
Član 34.
  (Ostali prekršaji)
Za prekršaje koji su utvrđeni članom 10. i članom 13 stav (1) ove Odluke primjenjuju se kaznene odredbe propisane Odlukom o javnom redu i miru. 

     VIII  PRIJELAZNE I ZAVRŠNE ODREDBE

                                                        Član 35
                                         (Upoznavanje sa Odlukom)
 
(1) Svi vlasnici/imaoci kućnih ljubimaca i domaćih životinja na području Grada Cazin biće upoznati sa odredbama ove Odluke putem web-stranice Grada Cazin, putem mjesnih zajednica, tj . putem članova Savjeta mjesnih zajednica i putem predstavnika etažnih vlasnika u zgradama kolektivnog stanovanja  . 
(2) Imaoci kućnih ljubimaca, koji su registraciju svojih životinja izvršili upisom u Gradski registar i obavili mikročipiranje moraju izvršiti kontrolni pregled u veterinarskoj stanici najkasnije u roku od tri mjeseca od dana stupanja na snagu ove Odluke radi unosa podataka  u propisani registar. 
(3) 
                                                                      Član 36.
                                                    Stupanje na snagu

(1) Danom stupanja na snagu ove Odluke prestaje da važi Odluka o držanju i zaštiti domaćih životinja, kućnih ljubimaca i nezbrinutih životinja na području Općine Cazin 
( „Službene novine Općine Cazin“,  broj:  2/15).
(2) Registar vođen po ovoj Odluci predaće se JP „Veterinarska stanica“ Cazin  radi omogućavanja kontrole registracije po ovoj Odluci.
(3) Ova Odluka stupa na snagu danom objave u Službenim novinama Grada Cazina.


01/GV-20-               /2023                                            Predsjedavajući Gradskog Vijeća
Cazin, 14.03.2023. godine                                            __________________________
                                                                                                     Rifet Hozanović

